二下唐詩讀本--普通版  姓名：

1.九月九日憶山東兄弟  王 維  七 言 絕 句                                                                                                獨在異鄉為異客 ，每逢佳節倍思親 。

 遙知兄弟登高處 ，遍插茱萸少一人 。

2.嫦娥   李 商 隱 　　  七 言 絕 句 
 雲母屏風燭影深 ，長河漸落曉星沈 。

 嫦娥應悔偷靈藥 ，碧海青天夜夜心 。

3.哥舒歌   西 鄙 人 　　 五 言 絕 句 
 北斗七星高 ，哥舒夜帶刀 。

 至今窺牧馬 ，不敢過臨洮 。

4.宿建德江   孟 浩 然   五 言 絕 句 
 移舟泊煙渚 ，日暮客愁新 。

 野曠天低樹 ，江清月近人 。

5.秋夜寄邱員外   韋 應 物 五 言 絕 句 
 懷君屬秋夜 ，散步詠涼天 。

 空山松子落 ，幽人應未眠 。

6.終南望餘雪   祖 詠 詩體: 五 言 絕 句 
 終南陰嶺秀 ，積雪浮雲端 。

 林表明霽色 ，城中增暮寒 。

